
Dato:  20.02.2025 
Vår ref:  24/05431-16 
Dykkar ref:     
 

Høyring av søknad om driftskonsesjon for Nordre Vik i Austevoll 
kommune. Tiltakshavar: K. Volden AS 

Direktoratet for mineralforvaltning med Bergmeisteren for Svalbard (DMF) har 
motteke søknad om driftskonsesjon etter minerallova § 43. Ein driftskonsesjon fastset 
blant anna korleis mineralførekomsten skal takast ut, korleis uttaksområdet skal sikrast 
under og etter enda drift, og andre forhold som må takast hand om under drifta. 
Driftsplanen for uttaket er ein del av høyringsdokumenta. 
 
For at søknaden skal bli så godt opplyst som mogleg, sender vi saka på høyring, jf. 
forvaltningslova § 17. Heile eller delar av høyringsfråsegna kan bli refererte i vedtaket 
om driftskonsesjon. 
 
Tildeling av driftskonsesjon erstattar ikkje krav om andre løyve, godkjenning, 
arealavklaring eller konsesjon etter anna lovgiving. Vi presiserer at det er kommunen 
som bestemmer arealbruken i samsvar med plan- og bygningslova. Ved vurderinga av 
søknad om driftskonsesjon etter minerallova vil eventuelle utsegner knytt til 
arealavklaringa difor ikkje bli vektlagde. 
 
Høyringsfrist: 21. mars 2025 
 
Høyringsfråsegnene skal sendast til e-post post@dirmin.no eller med ordinær post til 
Direktoratet for mineralforvaltning med Bergmeisteren for Svalbard, Ladebekken 50, 
7066 Trondheim. 
 
Heimelshavarar til nærliggande eigedomar av uttaket mottar høyringsbrevet, men blir 
skjerma frå mottakarlista, jf. personopplysningslova og personvernforordninga (GDPR) 
art. 5. 
 
Høyringsdokumenta er tilgjengeleg på Saker til høyring | Direktoratet for 
Mineralforvaltning (dirmin.no). 
 
Samandrag av søknaden 
Direktoratet for mineralforvaltning med Bergmeisteren for Svalbard (DMF) har 
motteke søknad om driftskonsesjon etter minerallova § 43 frå K. Volden AS med 
org.nr. 931 848 674, for uttak på gbnr. 64/2, 64/5, 64/68, 64/69 i Austevoll kommune. 

Omsøkt areal er på omtrentleg 55 daa og kjem fram av kart som er ein del av 
høyringsvedlegga. Det er blitt anslått eit årleg uttak av byggjeråstoff frå fast fjell på om 
lag 75 000 tonn og totalt uttak på om lag 900 000 m3. Området er i den kommunale 
arealplanen satt av til steinbrot og masseuttak og regulert til råstoffutvinning i 
«Detaljreguleringsplan for gnr. 64 bnr. 0005 mfl. Nordre Vik. 
Masseuttak/massedeponi», vedteke 12. desember 2023.  
 
 
Kva vurderer DMF i samband med søknaden? 
Føremålet med minerallova er å fremja og sikra samfunnsmessig forsvarleg forvalting 
og bruk av mineralressursane i samsvar med prinsippet om ei berekraftig utvikling. Alle 
uttak av mineralske ressursar større enn totalt 10 000 m3 er konsesjonspliktige. 
 
Konsesjonssøknaden blir avgjord etter ei skjønnsmessig vurdering der DMF, i tillegg til 
lovkravet om bergfagleg forsvarleg drift, også vurderer tiltakets:  

• betydning for verdiskaping og næringsutvikling 
• innverknad på naturgrunnlaget for samisk kultur, næringsliv og samfunnsliv 
• innverknad på omgivnadene og nærliggjande område under drifta 
• miljømessige konsekvensar 
• kva planar som ligg føre for etterbruk eller tilbakeføring av området 

 
Forventingar til høyringsfråsegnene 
Private interessentar kan kome med innspel til relevante forhold som bør takast omsyn 
til i den aktuelle saka. Dersom grunneigarar av det omsøkte konsesjonsområdet har 
innvendingar, ber vi om tilbakemelding på dette. 
 
Offentlege etatar blir bedne om å vurdere, ut frå eige ansvarsområde, om det finst 
forhold som tilseier at driftskonsesjon ikkje bør innvilgast, eller om det eventuelt bør 
stillast vilkår om avbøtande tiltak. Dersom det er forhold som ikkje er tilstrekkeleg 
belyste i søknaden, ber vi om opplysningar om dette. 
 
I denne samanhengen viser vi særskilt til vår gjennomgang av kunnskapsgrunnlaget så 
langt for følgjande omsyn: 
 
Kunnskapsgrunnlag etter naturmangfaldlova, sjå høyringsvedlegget side 13-27. 
Naturmangfaldlova § 7 pålegg alle myndigheitsinstansar som fattar avgjerder med 
verknad for naturen, å vurdere planlagde tiltak opp mot prinsippa i naturmangfaldlova 
§§ 8–12. 
 
DMF har gjort søk i økologisk grunnkart, naturbase og Artsdatabanken 13. november 
2024, 18. februar 2025 og 19. februar 2025. DMF har òg henta inn kunnskap frå 
reguleringsplanen med tilhøyrande fagrapportar tilknytt konsekvensutgreiinga. Vi har 
fått følgjande treff av betydning for vurderingane etter naturmangfaldlova: 
 
Raudlista artar 

• Hønsehauk (sårbar) 
• Purpurlyng (nær trua)  
• Kystskriftlav (sårbar) 

 
Sensitive artsdata maskert: 

• Hubro 
• Havørn 
• Hønsehauk 
• Kongeørn 

 
Ansvarsartar 

• Havørn 
• Gråtrost 

 
Framanddartar 

• Sitkagran (svært høg risiko)  
 
Natur  

• Fastmarksystem: skogsmark 
• Våtmarksystem: open jordvannsmyr  
• Naturvernområde: Kvernavatnet naturreservat 
• Kulturlandskap: naturbeitemark 
• AR5 Arealtype: Myr (lite produktiv) 

 
Det er gjort ei konsekvensutgreiing i forbindelse med utarbeiding av 
detaljreguleringsplana. På side 46 i planskildringa står det at «Planen vil ha innvirkning 
på naturmangfold, men denne vil være liten i en større sammenheng, ettersom 
planområdet ligger helt i ytterkanten av den store kystfuruskogen på Huftarøy. Planen 
vil verken skape barrierer eller oppdeling av storskala landskap på øya. Ved å skape 
nytt jordbruksland, vil en få et kulturlandskap med funksjonsverdi for arter som er 
knyttet til slåtte- og beitemarker, og kantsonene mellom disse og skog og annen 
utmark.». Konsekvensen for naturmangfald (NNI-Rapport 603) er gjenstand for eigen 
fagrapport frå Norsk NaturInformasjon (NNI) og er å finne vedlagt 
detaljreguleringsplana.  
 
Vi gjer Statsforvaltaren særleg merksam på at DMF berre har tilgang på maskerte kart 
for sensitive artar. 
 
Vassførekomstar og drikkevasskjelder, sjå høyringsvedlegget side 28-31. 
Vassforskrifta gir rammene for fastsetjing av miljømål som skal sikre ei mest mogleg 
heilskapleg vern og berekraftig bruk av vassførekomstane (§1). 
 
Det omsøkte konsesjonsområdet ligg i nærleiken av fleire vassførekomstar: 
 
054-27062-L Kvernavatnet (Kolbeinsvik) 
Miljøtilstanden i vassførekomsten er vurdert til å ha god økologisk tilstand. Miljømålet 
for vassførekomsten er god. 
 
054-27068-L Matvikvatnet 
Miljøtilstanden i vassførekomsten vurdert til å vere god og miljømålet for 
vassførekomsten er god. 
 
054-3-R Huftarøy bekkefelt 
Miljøtilstanden er her vurdert til å vere svært dårleg og miljømålet for 
vassførekomsten er god. Presisjonen for vurderinga av tilstanden er lav, grunngitt i at 

bekkefeltet er stort og dei biologiske prøvane er tatt i eitt lite vatn. Vurderinga kan 
dimed ikkje si at heile bekkefelte er påverka på same måte som dette vatnet. Den 
viktigaste påverknadsfaktoren er oppgjeven til å vere diffus langtransportert 
forureining som gir ein forsurande effekt.  
 
Deler av det omsøkte konsesjonsområde ligger innenfor hensynssone til 
drikkevannskilde for Austevoll kommune. Sonen ligg nord i uttaket og er markert på 
plankart til reguleringsplanen som nedslagsfelt drikkevatn med omsynssonenamn 
H110.  
 
Det omsøkte konsesjonsområde ligg omtrentleg 600 meter nordvest for ein fjellbrønn.   
 
Dei viktigaste påverknadsfaktorane til vatn er i planskildringa oppgjevne til å vere 
avrenning av nitrat- og ammoniumrester frå sprengstoff, humusholdig vatn, og vatn 
med finpartikler. 
 
I samband med reguleringsføresegnene punkt 2.7 skal terrengnivået ved uttak av stein, 
samt ved tilbakeføring til jordbruksføremål, leggjast slik at avrenning går sørover og 
vekk frå nedslagsfelt for drikkevatn. Punkt 4.5 i føresegnene beskriver korleis overvatn 
skal førast til reinseanlegg. Overvasshandtering skal gjerast ved at avrenning førast 
gjennom voll til reinseanlegg, som består av fangdam med sedimenteringsbasseng og 
vegetasjonsfilter, før det når frem till vassdrag. Felt INF i reguleringsplanen er avsett til 
dette formålet.  
 
Tiltaket sine konsekvensar for kulturminne, sjå høyringsvedlegget side 32. 
DMF har fått eit treff i databasen kulturminnesøk. Lokaliteten er eit arkeologisk minne 
og er utan vern. Lokaliteten har kulturminne-id 300086.  
 
Lokaliteten er ikkje nemnd i reguleringsplanen. Reguleringsføresegnene beskriver 
under punkt 2.2 at «Kjem det fram automatisk freda kulturminne under driftsperioden, 
skal arbeidet stansast og kulturmyndigheitene varslast, jf. kulturminnelova § 8.» 
 
Andre varsemdsområde, sjå høyringsvedlegget side 33-37. 
 

• Det er gjort funn i NGUs kart over varsemdsområder for radon. Det omsøkte 
konsesjonsområdet ligg i eit område med varsemdsgrad høg.  
 

• Kart frå NVE Atlas viser at det ligg eit aktsemdsområde for flaum omtrentleg 
500 meter frå det omsøkte konsesjonsområde.   

 
• Det omsøkte konsesjonsområde ligg i nærleiken til eit varsemdsområde for 

kvikkleireskred i følgje NVE Atlas.  
 

• Kart frå NVE Atlas viser distribusjonsnett i området omkring det omsøkte 
konsesjonsområdet.  

 
• Vegkart frå Statens vegvesen viser at uttaket skal gjennomførast i umiddelbar 

nærleik til fylkesveg 5144 og 544. 

For nærmare informasjon om minerallova med tilhøyrande forskrifter, sjå heimesida 
vår på www.dirmin.no.  
 
 
 
Med helsing 
 
 

Ida Marie Fladset Aarøe Lene Johaug Karlsen 
rådgjevar overingeniør 

 
 
Dokumentet er elektronisk signert og har difor ikkje handskrivne signaturar. 
Sakshandsamar: Lene Johaug Karlsen 
 
 
 
Mottakarar: 

Vestland fylkeskommune Postboks 7900 5020 BERGEN 
Statsforvaltaren i Vestland Njøsavegen 2 6863 LEIKANGER 
DSA Direktoratet for 
strålevern og atomsikkerhet 

DSA Postboks 329 0213 Oslo 

Austevoll kommune Birkelandsvegen 2 5392 STOREBØ 
Mattilsynet Postboks 383 2381 BRUMUNDDAL 
Statens vegvesen Postboks 1010 Nordre Ål 2605 LILLEHAMMER 
Norges vassdrags- og 
energidirektorat Region vest 

Naustdalsvegen 1B 6800 FØRDE 

Private mottakere i blindkopi 
>20 

                      

Statnett SF Postboks 4904 Nydalen 0423 OSLO 

Kopi til:  
K. Volden AS Leirpollvegen 55 5419 FITJAR 

